
Efni: Umsögn SASS frumvarp til laga um breyt. á lögreglulögum (fækkun 
lögregluumdæma o.fl.), 753. mál.

Á fundi stjórnar Samtaka sunnlenskra sveitarfélaga, sem haldinn var 20. maí 
sl., var tekið fyrir erindi frá allsherjarnefnd Alþingis, dags. 11. maí 2011, þar 
sem ósk var umsagnar um frumvarp til laga um breyt. á lögreglulögum 
(fækkun lögregluumdæma oil.), 753. mál.

Stjórn SASS samþykkti eftirfarandi umsögn:

„Stjórn Samtaka sunnlenskra sveitarféíaga leggst eindregið gegn 
fyrirliggjandi frumvarpi um breytingu á lögregluumdæmum.

Ástæður þessarar afstöðu eru eftirfarandi. í fyrsta lagí er óljóst hvernig
útfærslu laganna verður háttað þar sem sérstakri verkfnisstjórn er ætlað að 
móta meginstefnu um uppbyggingu, skipulag og viðfangsefni 
lögregluembættanna. Alþingi framselur þar með vald sitt í hendur 
embættismanna. I öðru lagi liggur ekki fyrir hagkvæmniathugun vegna 
þessara skipulagsbreytinga og því alls óvíst að tilgangi skipulagsbreytinganna 
verði náð. í þriðja lagi liggur fyrir að Suðurland hefur ákveðna sérstöðu 
varðandi náttúrurvá og nægir þar að minna á jarðskjálftana á Suðurlandi 
árin 2000 og 2007 og nýhafið eldgos í Grímsvötnum, eldgos íEyjafjallajökli 
2010 og á Heimaey 1973 auk fleiri eldgosa á svæðinu. Tekist hefur að byggja 
upp mikla þekkingu hjá starfsfólki embættanna á vettvangi almannvarna. 
Mikilvægir þættir í því sambandi er þekking á staðháttum og nánd við 
íbúana. Með stækkun embættis lögreglustjóra lengjast boðleiðir hjá embætti 
sem stjórnað er lengra frá hinum raunverulegu atburðum og íbúum 
áhrifasvæða. Á Suðurlandi hafa Vestmannaeyjar sérstöðu vegna 
landfræðilegrar stöðu sinnar. Samgöngur eru ótryggar við Eyjarnar auk þess 
sem íbúafjöldi í Eyjum margfaldast oft á ári vegna ferðamanna eins og gildir 
raunar um allt Suðurland. í fjórða lagi bendir stjórn SASS á að ekki virðist 
samræmi í tillögunum hvað varðar fjölda embætta eftir kjördæmum. Þannig

verða 3 embætti í Norðvesturkjördæmi, fámennasta kjördæmi landsins, en 
tvö í hinum landsbyggðarkjördæmunum. í fimmta og síðasta lagi bendir 
stjórn SASS á að hér er verið taka enn eitt skrefið sem veikir stöðu 
landsbyggðarinnar með óhjákvæmilegri fækkun opinberra starfa en sem er í 
andstöðu við yfirlýstan vilja stjórnvalda 1 byggðamálum.

Stjórn SASS gerir einnig alvarlegar athugasemdir við framlagningu 
frumvarpsins sem kemur mjög seint fram og mjög skamman umsagnarfrest 
sem umsagnaraðilum er gefinn. Grundvallaratriði er þegar ráðist er í 
viðamiklar skipulagsbreytingar á mikilvægum opinberum stofnunum að vel 
sé vandað til verka og nægur tími gefinn til nauðsynlegrar umræðu um 
breytingarnar. Stjórn SASS hvetur því Alþingi að hafna frumvarpinu eða 
fresta afgreiðslu þess og gera á því nauðsynlegar breytingar með mun nánara 
samráði við þá sem í hlut eiga/7

Umsögninni er hér með komið á framfæri.

